
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
[আট]
বিশেষ বন্দোবস্ত হইতে পারে নাই। সেই রোগেই আট মাসের একটি শিশুপুত্র রাখিয়া তিনি পরলোক গমন করেন। কুসুমাঙ্গ’ সেই শিশুটিকে বুকে তুলিয়া লইলাম। কিছুদিনের জন্য ইতিবৃত্ত মুদ্রণের তত্ত্বাবধান স্থগিত রহিল। শিশু লইয়াই ব্যস্ত থাকিতে হইল। সেই সময় কনিষ্ঠ সহোদর অনিরুদ্ধ চরণ চৌধুরী (যিনি ইতিবৃত্তের জন্য উপকরণ সংগ্রহ করেছিলেন) কলিকাতায় যাওয়ার জন্য উত্তেজিত করিতে লাগিল । ... কলিকাতায় চলিলাম। কিন্তু হায়... জানিলাম না যে ইহার তাহার সহিত শেষ দেখা । বিদ্যুৎবার্তায় ব্যাধি সংবাদ পাইয়া তৎক্ষণাৎ চলিয়া আসিলাম । কিন্তু অনিরুদ্ধকে পাইলাম না। সে তখন দুঃখময় সংসারের
বন্ধনমুক্ত হইয়া চলিয়া গিয়াছে।
মাত্ৰ পাচটি মাসের মধ্যে এই দুইটি শোক ঐ কুসুমাঙ্গের ফুল্ল মুখ চাহিয়া ভুলিতে চেষ্টা করিলাম। যখন তাহার বয়স এক বৎসর উত্তীর্ণ হইয়াছে তখন সে অমৃতভাষে পিতাকেই 'মা' বলিয়া ডাকে । ... ইতিবৃত্তের মুদ্রণ শেষ করিতে কলিকাতায় যাইতে হইবে— কর্তব্য আর স্নেহ উভয়ের মহাযুদ্ধে শেষোক্তই পরাজিত হইল। কলিকাতায় চলিলাম। যাত্রাকালের সেই চিত্র এখনও মন হইতে মুছে নাই। বাটীর সম্মুখে অন্যের কোলে থাকিয়া ফুল্ল কুসুমের ন্যায় সে আমার পানে চাহিয়া রহিল। অল্পদিন যে বাবা বলিতে শিখিয়াছে, কিছুদূরে গিয়া শুনিতে পাইলাম যে সে ডাকিতেছে বাবা আইও । সাতদিন যাইতে না যাইতে তাহার জ্বর হইল আর সেই ডাক শুনিয়াই সেই ডাক বাবা আইও (এস) থামিল না, কেহই থামাইতে পারিল না । ... কাজ একরূপ শেষ করিয়া বাড়ি আসিলাম । কিন্তু তাহার পীড়া কঠিন হইয়া পড়িয়াছে।
ইতিবৃত্ত (পূৰ্ব্বাংশ) রূপ-মানসপুত্ৰ পাইলাম, কিন্তু আমার সোনার কুসুমাঙ্গকে চিরতরে হারাইলাম ।”
সম্ভব । সে যাই হোক, এই গ্রন্থ বাঙালি জাতির গৌরব; এর অবদান কোনোকালে নিঃশেষ হবে না । গ্রন্থটি পুনমুদ্রণ করতে পেরে আমরা গৌরবান্বিত । আশা করি অনিসন্ধিৎসু দেশপ্রেমিক পাঠকগণ এ গ্রন্থ মনোযোগ সহকারে পাঠ করতে পরাম্মুখ হবে না। তাহলে আমরা নিজেদের শ্রম সার্থক মনে করব ।
で。 , م . ) s గ %κΥΧΑλά সিকদার আবুল বাশার

		 এই পাতা শেষ সম্পাদিত হয়েছে ০২:৩৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

